
ASPIRASI KEUSAHAWANAN BELIA TERHADAP MEMUPUK BUDAYA 

KEUSAHAWANAN KE ARAH MENUJU PENCAPAIAN WAWASAN 2020 

 

Abstrak 

Aspirasi keusahawanan belia terhadap pemupukan budaya keusahawanan ini diteliti 

untuk memastikan mereka dapat mencapai tahap kehidupan yang diperlukan. Sebanyak tiga 

institusi yang berkaitan dengan latihan belia terlibat dalam kajian ini. Tiga institusi tersebut 

adalah Institut Kemahiran Belia Negara (IKBN), Institut Latihan Perindustrian (ILP) dan Giat 

MARA. Seramai 931 pelajar terlibat dalam kajian ini. Mereka ini terdiri daripada lelaki (71.4%) 

dan wanita (28.6%). Daripada segi etnik, majoriti pelajar adalah Melayu (88.1%), Cina (10.2%) 

dan; India dan lain-lain (1.8%). Kajian ini bermatlamat untuk mengenal pasti aspirasi kerjaya 

dalam kalangan pelajar-pelajar di IKBN, ILP dan Giat MARA dalam bidang keusahawanan 

selepas tamat pengajian malah sikap, amalan dan minat terhadap kerjaya keusahawanan juga 

diambil kira. Inventori minat terhadap kerjaya keusahawanan ini diteliti untuk memastikan 

kesukaan, kecekapan dan nama pekerjaan yang dapat memupuk aspirasi keusahawanan belia 

terhadap budaya keusahawanan. Kajian terhadap amalan terhadap kerjaya keusahawanan dalam 

kalangan belia menunjukkan pelajar dari IKBN (62.1%), pelajar dari ILP (69.2%) dan pelajar 

dari Giat MARA (68.9%) mempunyai amalan yang tinggi terhadap kerjaya keusahawanan. 

Pelajar dari IKBN dan ILP menunjukkan minat yang sederhana seramai 56.6 peratus pelajar dan 

49.8 peratus pelajar manakala pelajar dari Giat MARA menunjukkan minat yang tinggi terhadap 

kerjaya keusahawanan ini iaitu seramai 54.4 peratus. Dari segi sikap pula, dapatan kajian 

mendapati majoriti responden dari Giat MARA dan ILP menunjukkan sikap yang tinggi terhadap 

kerjaya keusahawanan masing-masing sebanyak 61.8 peratus dan 60.3 peratus manakala pelajar 

dari IKBN memiliki sikap yang sederhana terhadap kerjaya keusahawanan sebanyak 50.2 

peratus. Secara kesimpulannya, pelajar dari ILP (53.6%) menunjukan minat yang tinggi untuk 

menjadi sepelajar usahawan berbanding dengan pelajar dari Giat MARA (55.0%) dan IKBN 

(52.9%). Analisis maklumat bagi inventori minat kerjaya adalah berdasarkan Teori Holland iaitu 

menggunakan Konsep Hexagonal bagi menerangkan hubungkait enam personaliti ini dan 

menggunakan tiga skor tinggi bagi memerihalkan personaliti responden. Teori ini juga 

menghubungkaitkan personaliti dengan persekitaran. Terdapat enam jenis personaliti yang 

membentuk tipologi Holland iaitu, Realistik (R), Investigatif (I), Artistik (A), Sosial (S), 

Enterprising (I) dan Conventional (C). Jumlah pelajar yang mempunyai personaliti investigatif 

adalah seramai 317 pelajar (34%), personaliti artistik seramai 292 pelajar (31.4%), personaliti 

realistik seramai 170 pelajar (18.3%), personaliti conventional seramai 77 pelajar (8.3%), 

personaliti enterprising seramai 65 pelajar (7%) dan personaliti sosial seramai seramai 10 pelajar 

(1.1%). Secara amnya pelajar IKBN menunjukkan tipologi Holland sebagai I-A-R (Investigatif-

Artistik-Realistik),  pelajar ILP menunjukkan tipologi Holland sebagai A-I-R (Artistik-

Investigatif-Realistik) dan pelajar Giat MARA menunjukkan tipologi Holland sebagai I-A-E 

(Investigatif-Artistik-Enterprising). Dapatan kajian menunjukkan semua pelajar dalam ketiga-

tiga institusi mempunyai personaliti sosial yang rendah. Selain dari itu, pelajar Giat MARA 

menunjukkan tret personaliti tertinggi dari segi investigatif, artistik, sosial, enterprising dan 

conventional. Manakala IKBN menunjukkan tret tertinggi dari sudut realistik. Dalam erti kata 

lain sikap, amalan dan minat dalam kerjaya keusahawanan juga memainkan peranan yang 

penting dalam pembentukan usahawan dari golongan belia pada masa kini. 

ENTREPRENEURSHIP ASPIRATION AMONG YOUTH IN CULTIVATING 

ENTREPRENEUR’S CULTURE TOWARDS THE ACHIEVEMENT OF VISION 2020. 

 

Abstract 

Entrepreneurship is a unique contribution to industrialization as well as to the economic growth; 

they improve living standards and tax revenues from their enterprise which contribute to nation’s 

treasury. This paper offers to the existing literature by focusing on the dynamics of few sources 

which reflects youth’s behavior in the aspects of knowledge, attitude, practices, individuality and 

experience. One purpose of the present research was that of determining whether these effects 

also occur for entrepreneurs. Specifically, we sought to determine whether entrepreneurs who are 

physically attractive gain an important advantage in their efforts to start and run new businesses 

among youth in Institut Kemahiran Belia Negara (IKBN), Institut Latihan Perindustrian (ILP) 

dan Giat MARA. In order to investigate the possible impact of entrepreneurs’ attractiveness on 

perceptions of them, perceptions of their ideas, and entrepreneurs’ actual success, we conducted 

three related studies. Before turning to detailed description of the specific studies performed, 

however, it is important to clarify that 931 students were involved in this study, 71.4 percent of 

them are male and 28.6 percent are female. Despite this, majority of 88.1 percent are Malay 

students with the minority of 10.2 percent of Chinese students and 1.8 percent of Indian students 

and others. Inventory of interest towards entrepreneurship among students is investigated 

through their interest, job specification and capability. Research regarding practices about 

entrepreneurship as a career among student’s shows 62.1 percent was from IKBN, ILP (69.2%) 

and students from Giat MARA (68.9%) practices career as an entrepreneur. Students from IKBN 

(56.6%) and ILP (49.8%) show the average interest on entrepreneurship but the student from 

Giat MARA (50.2%) shows the minimum interest about it. Moreover, analysis on career 

inventory is based on Holland Theory (Heksagonal Concept) which indicates the relationship of 

six personalities and use three main traits to describe the students personality. This theory also 

determines the relationship of the surroundings and personality. Ideal individual will find a 

specific job which is related to their interest, external factors and personality. There are six 

Holland Typology which is related to the personality such as, Realistic (R), Investigative (I), 

Artistic (A), Social (S), Enterprising (I) dan Conventional (C). Total of 317 (34%) students are 

under investigative personality, 292 (31.4%) are artistic personality, 170 (18.3%) students with 

realistic personality, 77 (8.3%) with conventional personality, 65 (7%) with enterprising 

personality and 10 (1.1%) personality with social personality. Basically, according to Holland 

Typology students from IKBN shows the I-A-R (Investigative-Artistic-Realistik) and besides 

than that ILP as A-I-R (Artistic-Investigative-Realistik) moreover students from Giat MARA as 

I-A-E (Investigative-Artistic-Enterprising). From the research above, the three institutes have the 

lowest personality on social characteristic. Overall students from the Giat MARA indicates the 

highest personality on Investigative (I), Artistic (A), Social (S), Enterprising (I) dan 

Conventional (C). While, IKBN students shows the higest trait in Realistic (R) personality. 

Besides than this, attitude, interest and practices is another important option of being an 

entrepreneur among youth. 

Ringkasan Eksekutif 

 

Pengenalan 

 

Keusahawanan merupakan satu bentuk disiplin yang menjadi tonggak kepada pembangunan dan 

pertumbuhan ekonomi sesebuah negara. Daripada aktiviti keusahawanan yang dijalankan akan 

membolehkan kita menentukan dan mengetahui tahap-tahap kemajuan yang telah dicapai oleh 

sesuatu mayarakat dan negara (Ab Aziz, 2003). 

 

Keusahawanan ialah satu proses menjalankan perniagaan sendiri (Greene, 2000). Konsep 

keusahawanan hanya popular dalam kalangan masyarakat Malaysia pada pertengahan tahun 

1970-an. Konsep ini mula timbul dalam konteks penggubalan dan perlaksanaan Dasar Ekonomi 

Baru (DEB) dalam Rancangan Malaysia Kedua (1971-1975), yang bertujuan menyusun semula 

masyarakat dengan mewujudkan sebuah Masyarakat Perdagangan dan Perindustrian Bumiputera 

(MPPB). Salah satu langkah yang boleh dilaksanakan ialah menambah golongan usahawan yang 

berjaya, iaitu dengan mewujudkan seberapa ramai usahawan yang melibatkan diri secara 

langsung dan aktif dalam menguruskan perniagaan sendiri serta mempunyai daya tahan dan daya 

saing (Kementerian Pendidikan Malaysia, 1995). 

 

Jika dilihat pada hari ini, minat untuk menjadi usahawanan bukan lagi merupakan sesuatu yang 

asing dalam kalangan mahasiswa di institut pengajian tinggi jika dibandingkan dengan 

mahasiswa-mahasiswa pada tahun 60-an dan 70-an dahulu. Pada hari ini, perkembangan yang 

pesat dalam pertumbuhan ekonomi negara ekoran daripada penglibatan masyarakat dalam bidang 

perniagaan.  

Namun usaha ke arah pembentukan generasi yang membudayakan semangat keusahawanan ini 

adalah sesuatu yang amat dinantikan. Kita tidak boleh hanya mengharapkan minat dalam 

kalangan masyarakat terhadap bidang ini datang dengan sendirinya tetapi ianya perlulah 

disertakan dengan dorongan dan sokongan sebagai perangsang dan juga pembakar semangat 

untuk terus maju dan berjaya dalam bidang ini. 

Sehubungan dengan itu, Zaidatol dan Habibah (1997) menyarankan latihan keusahawanan perlu 

diperbanyakkan di mana semua individu yang telah mempunyai pendidikan asas dalam bidang 

yang khusus boleh dikembangkan potensinya untuk bekerja sendiri melalui latihan 

keusahawanan ini. Latihan ini perlu kerana terdapat hubungan yang positif antara pendidikan 

keusahawanan dengan kejayaan usahawan. 

Di pusat-pusat pengajian di seluruh dunia, keusahawanan diperkenalkan sebagai satu disiplin dan 

pembangunan keusahawanan menjadi satu trend. Di Malaysia, Pusat Pembangunan Usahawan 

Malaysia di Universiti Institut Teknologi MARA (MEDEC-UITM) mempelopori usaha 

memperkenalkan keusahawanan sebagai suatu pengajian iaitu sejak ditubuhkan pada tahun 1975 

sebagaimana diperuntukkan dalam Rancangan Malaysia Ketiga (1976 hingga 1980). Selain itu, 

pada tahun 1995, Kementerian Pembangunan Usahawan ditubuhkan untuk membangunkan 

keusahawanan dalam kalangan murid, pelajar institut pengajian tinggi dan anggota masyarakat 

keseluruhannya 

 

Dalam konteks pendidikan, pendidikan keusahawanan merupakan langkah utama untuk 

menanamkan kecenderungan pelajar terhadap keusahawanan. Sesetengah institusi-institusi 

pengajian tinggi tidak memberikan penekanan dalam usaha untuk menanamkan kecenderungan 

usahawan kepada pelajar. Manakala Zaidatol Akmaliah (1997), menyarankan kurikulum 

pendidikan yang berhubung kait dengan komponen usahawan perlu diberi penekanan dalam 

usaha mendedahkan serta menanam kecenderungan keusahawanan kepada pelajar. Kurikulum 

dan program-program yang berkait rapat dengan pembentukan kecenderungan keusahawanan 

perlu dilaksanakan untuk menjayakan matlamat pembudayaan keusahawanan dalam kalangan 

pelajar. 

 

Kegagalan perlaksanaan ini pasti akan mengundang pelbagai persoalan isu seperti “sejauh 

manakah keberkesanan program dan latihan yang ditawarkan di institut-institut latihan belia 

seperti Institut Kemahiran Belia Negara (IKBN), Institut Latihan Perindustrian (ILP) dan Institut 

Giat MARA (Giat MARA) membentuk dan memupuk pelajar-pelajarnya ke arah ciri-ciri 

keusahawanan khasnya dalam amalan, minat dan sikap terhadap kerjaya keusahawanan ini”. 

Penglibatan para pelajar yang tidak menyeluruh di mana ianya hanya dijalankan di institut-

institut yang terpilih sahaja menyebabkan aspirasi untuk memilih kerjaya usahawan ini agak 

rendah. Sambutan mahasiswa yang kurang dalam bidang keusahawanan ini juga disebabkan oleh 

faktor keyakinan serta tidak bersedia untuk menghadapi risiko kegagalan walaupun terlibat 

dalam program dan latihan yang disediakan oleh institut.  

 

Kajian ini dijalankan untuk melihat aspirasi keusahawanan dalam kalangan mahasiswa yang 

dipilih menjadi responden. Ini adalah kerana aspirasi merupakan sesuatu perkara penting yang 

mempunyai hubungan dengan mahasiswa dan pendidikan. Mahasiswa adalah generasi yang akan 

menjadi tenaga, sumber dan modal insan bagi pembangunan negara pada masa akan datang.  

 

Kajian ini juga diharap dapat memberi kesedaran kepada ibubapa tentang betapa pentingnya 

peranan dan keprihatinan mereka terhadap potensi dan aspirasi keusahawanan anak-anak 

mereka. Sehubungan dengan itu, mereka dapat membantu usaha kerajaan untuk melahirkan 

usahawan pelapis seiring dengan matlamat kerajaan menjadikan Malaysia sebagai negara maju 

menjelang tahun 2020. 

Methodologi 

 

Sampel untuk kajian ini adalah seramai 931 orang iaitu seramai 327 dari IKBN, 295 dari ILP, 

dan 309 dari Giat MARA. . Kajian ini dijalankan di IKBN (Institut Kemahiran Belia Negara) di 

Jitra, Bachok, Pagoh dan Sepang; ILP (Institut Latihan Perindustrian) di Jitra, Pangkalan Chepa, 

Batu Pahat dan Kuala Langat; dan Giat MARA di Jitra, Kota Bahru, Nilam Puri, Muar, Batu 

Pahat, Sepang, Banting dan Puchong. Ciri pemilihan sampel ini adalah dari pelbagai etnik, 

program, tahun pengajian serta melibatkan kedua-dua jantina iaitu lelaki dan perempuan. Kaedah 

persampelan dalam kajian ini adalah persampelan bertujuan. 

 

Pengumpulan maklumat menggunakan borang soal selidik dalam Bahasa Malayu. Responden 

dikehendaki untuk menjawab sendiri borang soal selidik yang diberikan. Responden diberi masa 

30-45 minit untuk menjawab kesemua soalan yang dikemukakan dalam borang soal selidik. 

 

Bagi mengukur angkubah-angkubah yang dikaji, satu skala Likert telah dibentuk sendiri. Lima 

kategori diberi berdasarkan skor (1=Sangat Tidak Setuju, 2=Tidak Setuju, 3=Kurang Setuju, 

4=Setuju dan 5=Sangat Setuju) bagi mengukur amalan, sikap dan minat terhadap kerjaya 

keusahawanan. Manakala skor 1 hingga 10 (Tidak mempengaruhi kepada sangat mempengaruhi) 

diberikan kepada faktor-faktor pemilihan dan penolakan kerjaya sebagai usahawan. Bagi 

inventori minat kerjaya pula, responden hanya perlu menandakan (√) pada ruang (Y=suka atau 

rasa suka melakukannya, T=tidak suka dibuat) untuk kategori kesukaan, (Y=tahu atau rasa boleh 

mempelajarinya, T=tidak boleh mempelajarinya) untuk kategori kecekapan dan (Y=berminat, 

T=tidak berminat) bagi kategori nama pekerjaan. Bagi aspirasi masa depan pula, mahasiswa 

hanya perlu menyatakan bahawa mereka bercadang menceburi bidang keusahawanan selepas 

tamat pengajian dalam skor (ya, tidak pasti dan tidak).  

Secara umumnya borang soal selidik ini dibahagikan kepada 10 bahagian iaitu: 

 

 

1) Bahagian A: Maklumat demografi responden 

2) Bahagian B: Amalan terhadap kerjaya keusahawanan 

3) Bahagian C: Sikap terhadap kerjaya keusahawanan 

4) Bahagian D: Minat terhadap kerjaya keusahawanan 

5) Bahagian E: Faktor-faktor pemilihan kerjaya sebagai usahawan 

6) Bahagian F: Faktor-faktor penolakan kerjaya sebagai usahawan 

7) Bahagian G: Inventori Minat kerjaya-kesukaan 

8) Bahagian H: Inventori Minat kerjaya-kecekapan 

9) Bahagian I: Inventori Minat kerjaya-nama pekerjaan 

10) Bahagian J: Aspirasi masa hadapan 

 

Semua data yang telah dikod dan diproses dengan menggunakan komputer melalui Statistical 

Package for Social Science (SPSS). Jenis analisis yang terlibat ialah: 

1. Analisis Deskriptif 

2. Ujian-T 

3. Ujian ANOVA 

Hasil Kajian 

 

Seramai 931 responden dikenalpasti dan sebanyak tiga agensi yang berkaitan dengan latihan 

belia terlibat dalam kajian ini. Tiga agensi tersebut adalah Institut Kemahiran Belia Negara 

(IKBN), Institut Latihan Perindustrian (ILP) dan Giat MARA.  

 

Institusi-Institusi Kemahiran Yang Terlibat 

 

 

Responden kajian ini terdiri daripada 71.4 peratus adalah lelaki dan 28.6 peratus pula 

perempuan. Daripada segi etnik, majoriti responden adalah Melayu (88.1%), 10.2 peratus Cina 

dan 1.8 peratus India dan lain-lain. Daripada segi umur, hampir separuh (47.2%) berumur kurang 

daripada 20 tahun, 50.9 peratus berumur di antara 20 hingga 25 tahun dan 1.9 peratus berumur 

26 tahun dan ke atas. Jika dilihat daripada segi tempat tinggal, seramai 57.6 peratus tinggal di 

luar bandar dan 42.4 peratus tinggal di bandar. Negeri asal responden ditunjukkan dalam Jadual 

4.2 iaitu paling ramai responden berasal dari Kelantan (30.5%), diikuti dengan Kedah dan Johor 

(masing-masing 14.1%) manakala Perlis (1.1%), Sarawak (1.1%) dan Sabah (1.0%) mencatatkan 

negeri asal yang terendah iaitu satu peratus sahaja bagi setiap negeri.  

 

Daripada segi kelayakan akademik, majoriti responden (78.6%) adalah berkelulusan Sijil 

Pelajaran Malaysia (SPM), diikuti dengan 15.5 peratus memiliki sijil dan hanya 4.4 peratus 

berkelulusan Peperiksaan Menengah Rendah (PMR). Program yang diikuti oleh responden 

dikategorikan kepada tujuh kumpulan. Paling ramai responden (42.8%) mengikuti program 

kejuruteraan elektrik, diikuti dengan kenderaan dan jentera (17.4%), komputer dan elektronik 

(16.0%), serta jahitan dan seni (10.7%). Mereka ini berada dalam tahun 1 (78.1%), tahun 2 

(15.8%) dan tahun 3 (6.1%). 

 

Dari segi amalan terhadap kerjaya keusahawanan dalam kalangan pelajar di IKBN (Institut 

Kemahiran Belia Negara), ILP (Institut Latihan Perindustrian) dan Giat MARA. Didapati 

bahawa pelajar di ketiga-tiga institusi ini bersedia untuk memperbaiki kelemahan dan 

kekurangan diri sendiri untuk mencapai matlamat yang ditetapkan kerana ia menunjukkan purata 

min tertinggi iaitu IKBN (min=4.40), ILP (min=4.41) dan Giat MARA (min=4.41). Ini bermakna 

majoriti pelajar mempunyai amalan yang positif terhadap kerjaya keusahawanan. Ini mungkin 

disebabkan oleh individu itu sendiri yang inginkan kejayaan supaya dapat meningkat ke tahap 

yang lebih baik. Secara keseluruhannya, dapatan kajian menunjukkan amalan terhadap kerjaya 

keusahawanan ini tinggi dalam kalangan pelajar di ketiga-tiga institut belia ini dan ILP (69.2%) 

menunjukan minat yang paling tinggi berbanding dengan Giat MARA (68.9%) dan IKBN 

(62.1%). Amalan positif dalam budaya keusahawanan yang ditunjukkan oleh mahasiswa diharap 

mampu menjana ekonomi negara yang semakin mencabar pada masa akan datang apabila 

mereka menyertai dunia keusahawanan kelak. 

 

Manakala dari segi minat terhadap kerjaya keusahawanan dan majoriti pelajar memberikan 

pendapat yang sama tetapi keutamaan minat yang diberi olah pelajar Giat MARA agak berbeza. 

Pelajar IKBN dan ILP menunjukkan skor minat yang paling tinggi untuk mendalami ilmu yang 

baru, kemahiran dan teknologi terkini dengan skor min masing-masing 4.30 dan 4.33. Majoriti 

juga bersetuju bahawa dengan menghadiri kursus yang berkaitan sebagai cara mencapai kejayaan 

(IKBN=4.27, ILP=4.30) dan berminat untuk menjadi usahawan satu hari nanti adalah 



 19 

(IKBN=4.19, ILP=4.21). Kesimpulan dari dapatan kajian menunjukkan kategori minat terhadap 

kerjaya keusahawanan. Responden dari IKBN dan ILP menunjukkan minat yang sederhana 

sebanyak 56.6 peratus dan 49.8 peratus manakala pelajar dari Giat MARA menunjukkan minat 

yang tinggi (54.4%) terhadap kerjaya keusahawanan ini. Ini mungkin disebabkan oleh 

kecenderungan pelajar Giat MARA yang suka melibatkan diri dalam aktiviti keusahawanan, 

perniagaan atau apa jua bentuk aktiviti yang mengarah kepada bidang tersebut.  

 

 

Seterusnya dapatan kajian bagi sikap terhadap kerjaya keusahawanan dan didapati majoriti 

pelajar dari ketiga-tiga institut ini merasakan seseorang usahawan adalah penting dalam 

pembangunan ekonomi negara dengan skor min masing-masing (IKBN=4.37), (ILP=4.38) dan 

(Giat MARA=4.32). Malah mereka juga mempunyai pendapat yang sama iaitu perlu menjadi 

orang yang pakar dalam aktiviti yang diceburi dengan skor min masing-masing (IKBN=4.24), 

(ILP=4.30) dan (Giat MARA=4.30). Kesimpulannya dapatan kajian menunjukkan majoriti 

pelajar dari Giat MARA dan ILP menunjukkan sikap yang tinggi terhadap kerjaya keusahawanan 

masing-masing sebanyak 61.8 peratus dan 60.3 peratus manakala pelajar dari IKBN memiliki 

sikap yang sederhana terhadap kerjaya keusahawanan sebanyak 50.2 peratus. Kemungkinan 

besar, sikap ini bergantung mengikut pengalaman seseorang pelajar yang boleh mempengaruhi 

individu terhadap semua objek dan situasi yang mana pelajar ingin memberi komitmen yang 

tinggi ataupun tidak. 

 

Akhir sekali, dapatan kajian mengenai aspirasi keusahawanan dan didapati majoriti responden 

berpendapat bahawa mereka bercadang untuk meceburi bidang keusahawanan. Data kajian 

menunjukan pelajar dari Giat Mara (55.0%) menunjukkan minat yang tinggi berbanding dengan 

pelajar dari ILP (53.6%) dan IKBN (52.9%). Ini mungkin kerana majoriti pelajar mempunyai 

sikap yang positif terhadap kerjaya keusahawanan hasil daripada program dan latihan yang 

mereka terima semasa di Giat MARA dan juga kemungkinan besar wujud kekangan untuk 

menceburi sektor pekerjaan formal disebabkan oleh latar belakang responden dan keluarga yang 

berpendidikan rendah. Keadaan ini menyebabkan keluarga responden memberi galakan untuk 

menceburi kearah aktiviti keusahawanan untuk meningkatkan taraf dan tahap hidup keluarga. 

Cadangan 

 

Bagi mendapatkan hasil penyelidikan yang lebih baik, dicadangkan supaya para penyelidik pada 

masa hadapan dapat mengasingkan responden mengikut jantina, etnik dan program pengajian 

untuk meningkatkan lagi kualiti hasil kajian kelak. Selain itu, pengkaji pada masa hadapan dapat 

memperluaskan lagi pengambilan sampel kajian ke institusi-institusi yang lain. Perbezaan antara 

lokasi juga boleh menghasilkan dapatan yang berguna. 

 

Kajian seterusnya boleh ditumpukan kepada perbezaan-perbezaan aspirasi kerjaya keusahawanan 

dalam kalangan pelajar institusi latihan di Malaysia dengan negara-negara lain. Ianya bertujuan 

untuk melihat aspirasi kerjaya dalam kalangan pelajar di Malaysia dengan pelajar negara lain 

bagi membandingkan faktor-faktor  lain yang menarik minat pelajar untuk memilih kerjaya 

sebagai usahawan. 

 

Selain itu, kajian juga boleh dilakukan dengan menggunakan teknik temubual dan borang soal 

selidik bagi memahami secara lebih mendalam lagi terhadap sikap, minat dan amalan kerjaya 

keusahawanan dan faktor-faktor penolakan dan pemilihan kerjaya keusahawanan dalam 

kalangan pelajar di institut latihan. Ini kerana secara temubual, pengkaji pada masa hadapan 

dapat memerhatikan cara gaya responden menjawab soalan dan maklumat jawapan yang 

diberikan adalah lebih tepat dan jitu. 

 

Diharapkan juga pengkaji pada masa hadapan dapat menjalankan kajian yang lebih terperinci 

lagi untuk melihat angkubah-angkubah yang bersandar selain dari yang terdapat dalam kajian ini 

bagi tujuan pengenalpastian angkubah-angkubah lain yang dapat membantu dalam peningkatan 

aspirasi kerjaya keusahawanan pelajar-pelajar di Malaysia. 

Implikasi 

 

Kajian ini memberikan implikasi yang baik dan berguna kepada beberapa pihak yang terlibat 

secara langsung dan tidak langsung dalam merangka dan melaksanakan program-program 

keusahawanan. Ia boleh dijadikan rujukan oleh pihak-pihak yang berperanan dalam 

merealisasikan aspirasi kerjaya keusahawanan dalam kalangan belia di Malaysia. Selain itu, 

kajian ini sesuai digunakan untuk membentukkan modul-modul pengajaran dan latihan 

keusahawanan dalam kalangan belia pada masa akan datang. Pengukuran Inventori Minat 

Kerjaya juga boleh digunakan sebagai salah satu tools atau kaedah untuk menentukan kesesuaian 

bidang-bidang yang bakal diceburi atau diikuti oleh bakal-bakal usahawan. 

 

1. Impilkasi Kepada Pihak Institut Kemahiran Belia 

2. Implikasi Kepada Pihak Kementerian Pelajaran dan Kementerian Pendidikan Tinggi 

3. Implikasi kepada Ibubapa 

4. Implikasi kepada pengkaji masa hadapan 

 

Kajian ini dapat dijadikan rujukan oleh para pengkaji dalam membuat kajian seterusnya 

memandangkan kajian keusahawanan masih amat kurang dijalankan dikalangan penyelidik-

penyelidik tempatan mahupun luar negara. Di Malaysia masih terdapat banyak institusi-institusi  

kerajaan dan bukan kerajaan yang menyediakan pelbagai program-program keusahawanan yang 

membuahkan hasil atau penemuan berkaitan kejayaan dan keberkesanan program-program 

tersebut masih belum dikaji secara saintifik melalui kajian kuantitatif mahupun kualitatif. 

